
Varðar frumvarp til laga um lýðheilsustöð, lagt fyrir Alþingi á 128. lögggjafaþingi 
2002-2003.

Landlæknisembættið hefur fengið til umsagnar breytt frumvarp til laga um lýðheilsustöð. 
Landlæknisembættið hefur áður fjallað um frumvarpið og skilað ítarlegu áliti og er vísað til 
þess.

í þessu breytta frumvarpi eru ýmis hlutverk sem Landlæknisembættinu er nú falið 
samkvæmt lögum færð til lýðheilsustöðvar.

Kemur það skýrast fram i 3. gr. þar sem sú breyting hefur verið gerð að lýðheilsustöð er nú 
ætlað að vera stjómvöldum til ráðgjafar um stefnumótun á sviði lýðheilsu. Einnig skal á það 
bent að breyting á 8. gr. lagafrumvarpsins um slysavamaráð er ekki fallin til að skýra 
hlutverk Landlæknisembættisins og lýðheilsustöðvar. í frumvarpinu eru tekin upp 
meginatriði laga um slysavamaráð, nr. 33/1994, en gert er ráð fyrir að þau falli úr gildi við 
gildistöku laga um lýðheilsustöð. í frumvarpinu tekið inn ákvæði þess efnis að ráðið skuli 
sjá til þess að slys séu skráð, hlutast til um úrvinnslu skráðra upplýsinga og birtingu þeirra 
og móta reglur um framkvæmd skráningar og aðgang að upplýsingum úr skránni. Þetta 
ákvæði var ekki í fyrra frumvarpi en í athugasemdum þessa frumvarps er talið nauðsynlegt 
að hafa skýra lagastoð fyrir skráningu og vinnslu þessara upplýsinga. Skráning og vinnsla 
upplýsinganna hefur verið á höndum Landlæknisembættisins sbr. lög um heilbrigðisþjónustu 
nr. 97/1990 og lögum um slysavamaráð. Vandséð er hvaða merkingu það hefur að samræmd 
slysaskrá skuli varðveitt hjá embættinu eins kveðið er á um í nýju frumvarpsdrögunum ef 
embættið hefur ekkert um skrána að segja.

Athygli skal vakin á því að innan heilbrigðisráðuneytisins er unnið að tillögum að 
lagasetningu um söfiiun og skráningu heilsufarsupplýsinga á vegum Landlæknisembættisins 
til að fylgjast með heilbrigði. Það væri miður ef þessi þáttur sem er ein af stoðum 
lýðheilsustarfsins verði klofinn fiá heildstæðri upplýsingasöfiiun heilbrigðisyfirvalda.

í athugasemdunum með frumvarpinu er vísað til þess að ýmsir umsagnaraðilir hafí talið að 
starfsemi stöðvarinnar væri betur komin hjá Landlæknisembættinu en einnig hafí komið 
fram sú skoðun að slík starfsemi færi ekki vel saman við efitirlitshlutverk embættisins.

Eins og áður segir er hlutverk stöðvarinnar að koma með tillögur til stefnumótunar og veita 
almenningi og stjómvöldum ráðgjöf sem er hlutverk Landlæknisembættisins skv. lögum um 
heilbrigðisþjónustu. Landlæknir telur að fáir séu betur til þess fallnir að sinna eftirliti með 
tiltekinni framkvæmd heldur en sá sem lagði á ráðin um hver hún skyldi vera og hvemig hún 
skyldi gerð. Landlæknir á hins vegar ekki að sinna framkvæmdinni sjálfur heldur einungis 
að fylgjast með hvemig til tókst. Ráðgjöf og stefnumótunartilögur falla því vel að 
eftirlitshlutverki Landlæknisembættisins.

Landlæknisembættið vill afitur vitna til fyrri greinargerðar sinnar um firumvarpið og ítreka 
það sem þar kemur fram. Síðan sú umsögn var gefín hefur umræða um lýðheilsu og eflingu 
hennar haldið áfram hér á landi sem og víðar. Má nefna að Evrópusambandið hefur lagt fram 
áætlun um lýðheilsu til ársins 2008 sem byggir á þremur meginstoðum, en þær eru:
1. Gagnasöfnun, upplýsingamiðlun og þekking til að þróa lýðheilsu.
2. Viðbrögð við heilsuvá.
3. Heilbrigðisgát, heilsuefling og forvamir.

Landlæknisembættið vill leggja áherslu hve víðfeðmt lýðheilsuhugtakið er og til að efla 
lýðheilsu þurfí sem flestir þættir samfélagsins að taka þátt svo sem heilbrigðisþjónustan, 
mennta-, félags- og skipulagsmál. í fyrri umsögn landlæknis var einnig nefnt að í 
frumvarpinu er hugtakinu lýðheilsa ekki gerð full skil. í reynd lýtur frumvarpið að 
forvömum á tilteknum sviðum en skilur eftir veigamikla þætti lýðheilsu. Þeim forvömum 
hefur verið vel sinnt af áfengis- og vimuvamaráði, tóbaksvamanefnd, manneldisráði og 
fleirum og hefúr Landlæknisembættið verið i góðri samvinnu við þau ráð og ýmsa aðra sem 
unnið hafa að lýðheilsu. Hjá embættinu er til staðar mikil þekking og reynsla sem máli 
skiptir að verði nýtt áfram.

Með tilvísun til fyrri umsagnar Landlæknisembættisins er því kallað eftir að grunnhugmynd 
frumvarpsins verði unnin betur í samræmi við lokakafla umsagnarinnar.

Virðingarfyllst,

landlæknir


